
 

 

A/A SECCIÓN DE MINAS DO DEPARTAMENTO TERRITORIAL DE A CORUÑA DA CONSELLERÍA DE ECONOMÍA E INDUSTRIA  
(Rúa Vicente Ferrer, núm. 2-2º andar, 15071, A Coruña (A Coruña)) 

 
ASUNTO: ALEGACIÓNS a ACTUALIZACIÓN DO PROXECTO DE REHABILITACIÓN, PECHE E ABANDONO DA AUTORIZACIÓN 
DE APROVEITAMENTO DE RECURSOS DA SECCIÓN A) PEDRA FACHA  N.º 73, situado no concello de Val do Dubra 
(provincia de A Coruña) e promovido pola sociedade Francisco Gómez y Cía, S.L. 

 
Dona/Don _______________________________________________________ con DNI/NIE número 
______________________________, con domicilio a efectos de notificacións en 
_____________________________________________________________, municipio de __________________________, 
provincia______________________, teléfono________________________. 

EXPÓN:  

Á vista do Acordo do 30 de decembro de 2024, do Departamento Territorial de A Coruña, polo que se someten a 

información pública a actualización do Proxecto de rehabilitación, peche e abandono da autorización de 

aproveitamento de recursos da sección A) Pedra Facha, número 73 situada no concello de Val do Dubra, promovido 

pola sociedade Francisco Gómez y Cia, S.L.. 

1. O documento exposto non acada as condicións mínimas xa que non aporta documentación abondo 
para que poida valorarse inequivocamente e para poder levar a cabo a súa execución. 

2. O documento denominado do “Proxecto de Rehabilitación, peche e abandono da canteira “Pedra 
Facha N.73” non presenta os contidos mínimos establecidos na lexislación aplicable. 

O Real Decreto 975/2009, de 12 de junio, sobre gestión de los residuos de las industrias extractivas y de 

protección y rehabilitación del espacio afectado por actividades mineras establece os contidos 
mínimos do Plan de Restauración, constando de cinco partes1: Parte I, Parte II, Parte III, Parte IV e Parte 

V. Revisado o documento citado, detectáronse as seguintes deficiencias: 

 Incumprimento do artigo 12.1.b. que esixe a definición do medio socioeconómico. Ausencia 

dunha descrición dos elementos arqueolóxicos presentes na contorna da canteira. 
 Incumprimento do artigo 13.1.d. relativo as medidas de remodelado do terreo. Non se identifica a 

orixe e natureza dos residuos non mineiros a depositar no oco de explotación.  
 Incumprimento do artigo 13.2. relativo aos procesos de revexetación. Non se achega información 

sobre as labores de preparación da superficie a revexetar, extensión posterior de terra vexetal e 
combinación adecuada de materiais apropiados para hidrosementeira (cando proceda), 

selección de especies para a revexetación baixo criterios baseados nas características climáticas 
e edáficos e da súa idoneidade para a rehabilitación do medio.  

 Incumprimento do artigo 13.4. relativo ás actuacións de rehabilitación de pistas, accesos e 
contorna afectada, protección da erosión e protección da paisaxe.  

3. Ausencia dun plan de xestión dos residuos existentes no ámbito da canteira. 

Actualmente na canteira Pedra Facha existen residuos domésticos (colchóns, electrodomésticos, 

sofás, etc.), residuos de construción, así como restos de cimentacións e estruturas en varios puntos. É 
por iso imprescindible elaborar un Plan de xestión destes residuos, onde se realice unha clasificación, 

se planifique a metodoloxía de xestión, se avalíen os riscos, etc.   

4. O documento achegado non se axusta ao marco legal actual: PRIGA 2030 e a Ley 22/2011, de 28 de 

julio, de residuos y suelos contaminados. 

O documento fai referencia ao Plan Sectorial de Xestión de Residuos Industriais de Galicia (PRIGA) 
2016-2022 que se atopa desactualizado, trala entrada en vigor no ano 2024 do PRIGA 2023-2030.  

                                                

1 Parte I - Descrición detallada da contorna prevista para desenvolver labores mineiras. 

Parte II - Medidas previstas para a rehabilitación do espazo natural afectado pola investigación e explotación de 

recursos minerais. 

Parte III – Medidas previstas para a rehabilitación dos servizos e instalacións anexos á investigación e explotación de 

recursos minerais. 

Parte IV – Plan de xestión de residuos.  

Parte V – Calendario de execución e coste estimado dos traballos de rehabilitación.  



 

 

Tamén se fai referencia a Lei 22/2011, do 28 de xullo, de residuos e solos contaminados que se atopa 

derrogada dende o 10/04/2022, trala entrada en vigor da Lei 7/2022, do 8 de abril, de residuos e solos 

contaminados para unha economía circular.  

Todo isto impide que se cumpran os requisitos necesarios para garantir os obxectivos actuais en 
materia de economía circular e cambio climático. Así mesmo, ao basearse nun plan obsoleto e nunha 

normativa derrogada non se asegura unha protección adecuada ao medio ambiente e a 
poboación. 

5. Os criterios de emprazamento de novas instalacións de xestión de residuos establecidos no PRIGA 
2023-2030, plan polo que debe rexerse a proposta do vertedoiro, sinala que este se sitúa nunha “zona 
non axeitada”. 

A documentación da promotora sinala que o futuro vertedoiro cumpre os criterios de emprazamento 

de novas instalacións de xestión de residuos establecidos polo PRIGA 2016-2022. Non obstante, a 
presente proposta de vertedoiro debe rexerse polo PRIGA 2023-2030 que considera as zonas de policía 

de ríos como áreas non axeitadas (e que requiren de informes sectoriais específicos). O vertedoiro 
localízase na zona de policía do afluente do Porto Canizo. 

6. As previsibles afeccións da implantación dun vertedoiro de residuos non perigosos no espazo da 
antiga canteira Pedra Facha son numerosas, destacando as seguintes.  

 Ocupación da zona de policía dun dos afluentes do rego do Porto Canizo. 

 Afección sobre o benestar da poboación e actividades económicas. 

Nunha área de influencia de 1 km a parcela do vertedoiro sitúanse os núcleos de A Pedregosa, A Torre 
Branca, A Algaría, O Barral e O Vilar, onde residen un centenar de veciños. 

A presenza do vertedoiro afectará á calidade de vida dos veciños dos núcleos de poboación 
próximos, debido principalmente a: 

– Afección aos sistemas de autoabascemento de auga, chave no subministro de auga para os 
núcleos rurais. 

– Perda de calidade do aire: emisión de cheiros, po, gases contaminantes... 
– Perda do confort sonoro. 

– Emperoramente da mobilidade na zona: inseguridade viaria, tráfico elevado de vehículos 
pesados, deterioro das vías de comunicación, etc. 

– Perda de valor dos inmobles na periferia do vertedoiro. 
– Risco de propagación de infeccións. O vertedoiro de Pedra Facha pode supoñer un foco de 

infeccións, debido a presenza de sustancias en putrefacción e por atraer ratas e outros animais 
que poidan actuar como vectores de enfermidades que alcancen á poboación. 

– Risco de contaminación dos cultivos e das augas destinadas ao gando, co consecuente 
impacto económico. 

– Deterioro da calidade paisaxística da zona. 

En virtude de todo o exposto, 

SOLICITA: 

A NON AUTORIZACIÓN da actualización do “PROXECTO DE REHABILITACIÓN, PECHE E ABANDONO DA 
AUTORIZACIÓN DE APROVEITAMENTO DE RECUROS DA SECCIÓN A) PEDRA FACHA N.º73”, situada no 
concello de Val do Dubra (provincia de A Coruña) e promovido pola sociedade Francisco Gómez y Cía, 

S.L; en base ao incumprimento dos requisitos mínimos do Plan de Restauración e ao rexeitamento da 
rehabilitación mediante a construción dun vertedoiro de residuos non perigosos.  

En  ___________________, a _______ de 

________________ do 2025. 

 

Asdo. _____________________ 


